
				এই পাতাটির মুদ্রণ সংশোধন করা প্রয়োজন। 
আবার মোহন 8? A
“আপনি মুক্তি চান না, মিঃ বেকার?” মোহন গভীর স্বরে প্রশ্ন করিল। মিঃ বেকার কহিলেন, “না।” “না!” মোহন নিজের শ্রবণ শক্তির উপর আস্থা হারাইল। সে পুনশ্চ কহিল, “আপনি মুক্তি চান না কেন, মিঃ বেকার?”
মিঃ বেকার কহিলেন, “তোমাকে গ্রেফতার করতে না পারলে, আমার মুক্তির কোন প্রয়োজন নেই, মোহন। তুমি সত্যি কথাই বলেছ যে, আমাকে বন্দী ক’রে সত্যিকার বন্ধুর কাজ করেছ।”
মোহনের মুখে মৃদু হাসি ফুটিয়া উঠিল। সে ক্ষণকাল ক্ষুদ্র তাবুর মধ্যে কয়েকবার পদচারণা করিয়া ফিরিয়া, এক সময়ে মিঃ বেকারের সম্মুখে দাড়াইয়া কহিল “আপনি সত্য কথাই বলেছেন, মিঃ বেকার।”
মিঃ বেকার সহসা কহিলেন, “আচ্ছা, একটা কথার জবাব দাও তো মোহন ?” “বলুন, মিঃ বেকার?” মোহন সাগ্রহে জিজ্ঞাসা করিল। “তুমি যে ডাঃ ভৌমিকের ছদ্মবেশে আমাকে বার বার প্রশ্ন করেছিলো, যে তোমাকে গ্রেফতার করবে, সেই ঘোষিত লক্ষ মুদ্রা পুরস্কার পাবে কি-না, এ কথার অর্থ কি, মোহন?” মিঃ বেকার একাগ্র দৃষ্টিতে মোহনের চিন্তাচ্ছন্ন মুখের উপর চাহিয়া রহিলেন। মোহন সহসা কোন জবাব দিল না। নীরবে তাবুর মধ্যে ধীরে ধীরে ঘুরিয়া বেড়াইতে লাগিল।
মিঃ বেকার পুনরায় জিজ্ঞাসা করিলেন, “তুমি কি নিজেই ঐ লক্ষ মুদ্রা চাও?” মোহন সহসা স্থির হইয়া দাড়াইয়া কহিল, “আপনার বুদ্ধি অসাধারণ, মিঃ বেকার। এই জন্যই আপনাকে আমি এতটা শ্রদ্ধা করি।”
মিঃ বেকার ঈষৎ তপ্ত স্বরে কহিলেন, “তোমার বাজে কথা রাখো, মোহন। তোমার সত্যিকার ইচ্ছাটি আমি শুনতে চাই।”
মোহন পরিত্যক্ত চেয়ারখানায় পুনশ্চ উপবেশন করিয়া কহিল, “ধরুন, আমি ধরা দিলুম। কিন্তু এক শর্তে, ওই ঘোষিত পুরস্কারের সমস্ত টাকা আমাকে দিতে হবে। তাতে আপনি সম্মত আছেন, মিঃ বেকার?” ఫ్రో
মিঃ বেকার চিন্তাম্বিত স্বরে কহিলেন, “তোমার গ্রেফতারের পরে এই বিপুল অর্থে তোমার কোন প্রয়োজন আছে? অর্থাৎ আমি এই বলতে চাই যে তোমার কোন কাজে লাগবে ?” (ృతి
মোহন ধীর স্বরে কহিল, “টাকা আমি নেব না।” । “তবে কা’কে দিতে হবে?” মিঃ বেকার বিস্মিত স্বরে কহিলেন। “সমস্ত টাকা আমার স্ত্রী মিসেস রমা গুপ্তাকে দিতে হবে।” মোহন পূর্ণ দৃষ্টিতে মিঃ বেকারের দিকে চাহিল।
মিঃ বেকারের মুখ সহসা আলোকিত হইয়া উঠিল ; তাহার মুখের দিকে চাহিয়া মোহন বুঝিল যে, যে-কোন কারণেই হোক মিঃ বেকার সহসা অত্যন্ত আনন্দিত হইয়া উঠিয়াছেন। কিছুসময় পরে মিঃ বেকার কহিলেন, “ভগবানকে ধন্যবাদ যে, আমার হাত কলঙ্কিত হয় 同p”
মোহন (১ম)-২৭

